Коммуникация саласындағы онлаин зерттеу 

14.  Онлаин зерттеулердің мәдениетаралық, халықаралық коммуникациялық негізі.

Бірде бір адам не ғылым,  мамандық тіл мен сөзсіз қарым қатынассыз іскерлік не әріптестік әрекет ете алмайды. Ол жоқ дегенде, білім мен тәжірибені тұжырымдап, сақтап, келесі ұрпаққа жеткізу үшін қажет. Тіпті ұлы дәрігер де басқа дәрігерлермен, науқастармен, жалпы адамзат қауымының барлық мүшесімен сөз арқылы қарым-қатынасқа түседі. Сондықтан, коммуникация адамзатқа билік жүргізіп, оның өмірін, дамуын, іс-әрекетін, жалпы танымы мен жаратылыстың бір бөлшегі ретінде өзін-өзі тануын басқарып отыр. 
Адамдар арасындағы қарым-қатынасты зерделеуге және оған не тосқауыл болатынын немесе керісінше не ықпал ететінін түсінуге деген кез келген талпыныс маңызды әрі орынды, себебі қарым-қатынас әрқашан адамзаттың тіршілік етуінің тірегі, негізі. 
Әсіресе халықтар, тілдер, мәдениеттер араласы айырықша күшейген бүгінгі таңда, өзге мәдениет өкіліне түсіністікпен қарап, оған қызығушылық танытып, құрмет көрсетуге тәрбиелеу өзекті мәселеге айналып отырған уақытта бұл талпынысымыз аса маңызды. Көпшілік назарының мәдениетаралық, халықаралық коммуникация мәселелеріне ауып отырғанының да бірден бір себебі - осы. 
Онлаин коммуникацияға қандай факторлар ықпал етеді, керісінше не кедергі келтіреді, әртүрлі мәдениет өкілдерінің қарым-қатынасын қиындататын не нәрсе? Тіл мен мәдениеттің арақатынасы қалай белгіленеді? Сана арқылы сүзілген тіл жаратылысты қалай бейнелейді? Жеке тұлғаның қалыптасуына тіл қалай ықпал етеді? Жеке адамның, ұжымның тілі, ділі, идеологиясы, мәдениеті қалай қалыптасады және олар тілде қалай бейнеленеді? Ұлттық мінез дегеніміз және оның қалыптасуында тілдің рөлі қандай? Шет тілдерін меңгеруде әлеуметтік-мәдени фактордың рөлі қандай? Тіл мен мәдениет арқылы, әуелі ана тілі арқылы, кейінірек өзге тілдерді меңгеруі арқылы дүниенің көрінісі қалай жасалады?
Коммуникациялық онлаин зерттеулердің өзі осындай түрлі қоғамдық үрдістерден тұрады. Мұның бір негізгі тармағы ретінде мерзімді баспасөздер мен телеарна, радио, интернет, саит, тағы басқа да коммуникациялық құрылымдар әлем мен адамдар және қоғамдық қатысымдардың рөлі өте жоғары.
